
Málið um íbúðarbygging í høv­
uðsstaðnum tykist fáa eina 
hugsjónarliga vend, har rákið 
er, at tað almenna skal halda seg 
langt burtur frá íbúðarbygging. 

Almenna bústaðarfelagið 
Bústaðir skal steðgast. Hetta 
skal gerast við fyrst at nokta 
felagnum at læna pengar at 
byggja fyri. Síðani skal felagið 
niðurkapitaliserast, so lands­
kassin kann drena einar 300 
milliónir úr felagnum, sum 
síðani skal taka lán at rinda 
íløguna, sum skal fíggjast við 
hækkaðum leiguprísum.

Síðani skulu vit hava »tolnan 
kapital« at gera íløgur í íbúðar­
bygging. Tað kundi so verið okk­

urt reiðarí, sum hevur ov nógv­
ar pengar, men sum ikki hættar 
sær at endurnýggja fiskiskip­
aflotan, sum kann gera eina 
»tolna íløgu« í íbúðarbygging í 
Havn.

Tórshavnar kommuna setti 
sær fyri at fáa tamarhald á 
íbúðarneyðini. Tað skuldi ger­
ast við hjálp frá Bústøðum og 
privatum aktørum. Einki er 
tó komið burturúr privatum 
verkætlanum saman við bý­
ráðnum – og floksfelagar hjá 
ráðandi flokkinum í Havn hava 
lagt alemnmna íbúðarfelagið 
Bústaðir á ís, noktað felagnum 
at lænta pengar, so felagið eitt 
nú kundi hjálpt býráðsmeirilut­

anum í Havn at til dømis bygt 
ein íbúðarbygning á Frúutrøð.

Soleiðis kann alt koyrast upp 
í ein ellibita. Tórshavnar komm­
una hevur eisini boðað frá, at 
kommunan vil ikki hava heim­
ild at byggja bústaðir. Tað vil 
siga, at kommunan vil ikki sjálv 
byggja. Hon fær ikki privatar at 
hjálpa sær, og hennara nærm­
astu í Tinganesi leggja fót fyri, 
at Bústaðir kann hjálpa, so her 
býður ikki bøtur.

So er spurningurin, um tað 
eru reiðaríini, sum skulu traðka 
til ella kanska fakfeløg og pen­
sjónsfeløg. Fakfeløg eiga fleiri 
glastriborgir í Havn, sum verða 
brúktar til annað endamál enn 

at hýsa sperdum fakfelagslim­
um.

Ella kanska vit bara skulu 
lata alt upp til privata fyritaks­
semið. Lat reiðarí og onnur, 
sum hava ov nógvar pengar 

til sítt primera virksemi, gera 
íløgur, sum skulu fíggjast og 
forrentast við leiguinntøku.

So fáa ein leigumarknað á 
marknaðarstøði, sum vil siga, 
at vit fáa ein høvuðsstað, har 
pláss ikki er fyri teimum á 
niðastu rókunum, tí so verður 
enn dýrari at búgva í Havn – og 
so kunnu vit spyrja: 

– Um ein kommuna ikki 
hevur sum fremsta endamál 
at hýsa sínum borgarum, hvør 
skal so hava tað?

– Hava kommunur ikki sum 
fremsta mál at hýsa borgarum?

ÍBÚÐARNEYÐ OG NAGGATÓDN

Krist­
ian Pet­
ersen til 
minnis
NØVN SÍÐA 10 

Verjið 
kalva 
okkara
JOHAN MORTENSEN
KJAK SÍÐA 10

Nýggju leiðari 
á Virkisdeildini 
hjá Landsverki er 
Boði Haraldson

Landsverk hevur framt 
bygnaðarligar broytingar, 
og í hesum sambandi 
skulu tríggir nýggir deild­
arleiðarar setast. Ein fíggj­
arleiðari, ein starvsfólk­
aleiðari og ein leiðari á 
Virkisdeildini. Fyri góðari 
viku síðani var Róaldur 
Jákupsson settur sum  
fíggjarleiðari, og nú er 
Boði Haraldson settur sum 
leiðari á Virkisdeildini.

Boði Haraldson er 58 
ára gamal, útbúgvin verk­
frøðingur, og hevði drúgv­
ar royndir sum býarverk­
frøðingur í Tórshavnar 
kommunu, áðrenn hann 
kom í starv sum rakstr­
arleiðari á Deildini fyri 
Infrakervi á Landsverki á 
heysti 2016.

Afturat hesum báðum 
nýggju deildarleiðarunum 
skal í næstum setast ein 
starvsfólkaleiðari, og tá er 
leiðslan á Landsverki aft­

ur fullmannað.
Landsverk hevur um 

hendi vega-, havna og 
byggiharrauppgávur, er 
ráðgevi hjá myndugleik­
um, og ger ætlanir og for­
kanningar í sambandi við 
landsvegir, tunlar, havnir, 
bygningar, tyrlupallar og 
innan flogvalløkið. Somu­

leiðis hevur stovnurin um 
hendi alt viðlíkahald av 
landsins ognum, umframt 
framleiðslu og sølu av 
gróti, skervi og asfalti.

Boði Haraldson tekur 
við starvinum beinanveg­
in sum leiðari á Virkis­
deildini á Landsverki.

Tann 1. januar í 
ár var fólkatalið 
52.124 og vaks 
sostatt við 822 
fólkum í árinum 
2019 

Tað svarar til ein vøkstur á 
1,6%. Hetta kemur av ein­
um burðaravlopið á 272, 
ið svarar til ein triðing av 
fólkavøkstrinum, og eini 
nettotilflyting á 550, ið 
svarar til tveir triðingar av 
fólkavøkstrinum.

Trendurin vísir, at síðan 
fólkatalið fór at vaksa aft­
ur um ársskiftið 2013/14, tá 
vit vóru umleið 48.300 í tali, 

er vøksturin í fólkatalinum 
spakuliga øktur, soleiðis at 
nú leggjast útvið 70 fólk 
afturat mánaðarliga.

Hesin trendurin sæst 
í myndini omanfyri, har 
vøksturin í fólkatalinum 
ikki sær út til at vikna. 
Hetta kemur serliga av, at 
síðstu árini hevur verið 
ein vaksandi tilflyting og 
minkandi fráflyting – hó­
ast trendurin teir síðstu 
mánaðirnar vísir eina lítla 
minking í tilflytingini og 
lítlan vøkstur í fráflyting­
ini.

Hinvegin vísir trend­
urin ikki serligar broyting­
ar í føðitalinum og deyða­
talinum.

Vit gjørdust 822 
fleiri í 2019

Boði Haraldson nýggjur 
deildarleiðari á Landsverki

Sum tað sæst á myndini omanfyri, so tykist vøksturin í 
fólkatalinum ikki at vikna

Boði Haraldson er settur sum nýggjur leiðari á Virkisdeildini 
hjá Landsverki. Hann hevur verið býarverkfrøðingur í Havn í 
fleiri ár til 2016, tá hann fór í starv hjá Landsverki


